
      

          ЧИШМӘ БАШЫ

Ата-аналар һәм балалар өчен мәгълүмати-танып белү газетасы

             
Баш мөхәррир: 

                                          балалар бакчасы мөдире 
                           Мостафина Рима Галип кызы.

                                          Мөхәррир урынбасарлары:
                                          музыка җитәкчесе Хөсәенова Г.Ф.                  

тәрбиячеләр: Хөсәенова Р.Р., 
Җәләлиева А.Г., Шәкүрова Р.С.

Татарстан Республикасы Арча 
муниципаль районы 
«МӨНДЕШ БАЛАЛАР 
БАКЧАСЫ»МБМББУ, февраль,  
2025 ел  № 4 

                  Газетаның сәхифәләре:
1. 2025 ел  - Ватанны саклаучылар елы
2. Кошларга ярдәм итик
3. Куәтле армиябез (рәсем дәресе)
4. “Алъяпкычның бизәге – нурлар сибә 
йөзеңә” (дидактик уен)
5. Бездә бүген, әтиләр! (бәйрәм чарасыннан 
репортаж)



                   2025 нче ел – Ватанны саклаучылар елы

Рөстәм Миңнеханов 2025 нче елны Ватанны 
Саклаучылар елы дип игълан итте. Бу хакта ул 2025 
нче елга Дәүләт Советына еллык юлламасында әйтте.
«Үткәнен белмәгән халыкның киләчәге юк», – дип язган 
бөек галимебез Шиһабетдин Мәрҗани. Тарихи хәтерне 
саклау – киләчәк буыннар алдындагы бурычыбыз. Бу 
безгә буыннар бәйләнешен тирәнтен тоярга, киләчәккә 
ышаныч белән карарга ярдәм итә», – диде Рөстәм 
Миңнеханов.
Татарстан Рәисе 2025 нче елда Бөек Ватан сугышында 
Җиңүнең 80 еллыгы билгеләп үтеләчәген искәртте.
«Ул Җиңү – безнең төп горурлык. Бүген бездә булганнар 
белән фронтта һәм тылда җиңү өчен көч куйган 
ветераннарга бурычлыбыз. Кызганыч, Бөек Җиңүнең 
тере шаһитләре көннән-көн кими. Һәр ветеранны 
кайгырту мөһим. Муниципаль берәмлек 
башлыкларына, башкарма хакимият органнары 
җитәкчеләренә тиешле чараларга әзерлекне югары 
дәрәҗәдә оештыруларын сорыйм», – дип мөрәҗәгать 
итте  Рөстәм Миңнеханов.



Кошларга ярдәм итик. 
Кошлар җир йөзендә иң күп таралган тереклек ияләре.  

Аларның төрләре күп. Канатлы дусларыбызны  
Җир шарының иң салкын җирләрендә дә, тау башларында да, 
 диңгез ярларында да очратырга була. Кайбер кошлар салкын  
кышны үткәрергә җылы якларга китә. Ә, икенчеләре салкын  
кышта да төбәгебездә кала. 

Кышын кошларга салкыннар түгел, ә ачлык куркыныч тудыра.  
Шуны истә тотып, без дә балалар бакчасы ишегалдында үсүче  
агачка җимлекләр элеп куйдык.  

Балалар һәр көнне җимлекләргә көнбагыш, кабак орлыклары,  
ипи валчыклары салалар.  
Шулай итеп алар канатлы дусларыбызны сыйлыйлар. 

Килегез, кил, кошкайлар. 
Сез бит безнең дускайлар. 

Бакчабызга куныгыз, 
Көн дә кунак булыгыз. 

  

          
     

            

 



              
 

 

“Алъяпкычның бизәге – нурлар сибә йөзеңә”  

Алъяпкычым тагып куйдым әле, 
Шундый матур итеп чигелгән. 

Итәгендә лалә урын алган, 
Ә кырыйлап тасма үрелгән. 

      Бакчабызда милли колоритлы дидактик уеннар даими  
үткәрелеп тора. Бүген дә балалар янына Гөлбикә исемле  
курчак кунакка килде. Ана дусты Айсылу,  хат аша, узенә дә  
татар халык бизәкләре белән ясалган алъяпкыч булмасмы дип  
сораган. Балалар, бик теләп, Айсылуга алъяпкыч бүләк итәргә  
риза булдылар. Тәрбияче апалары белән татар халык орнаментлары –  
лалә, канәфер, гөлҗимеш, кыңгырау һәм төрле яфракларны искә  
төшерделәр. Бизәкләр гади генә тугел, алар тылсымлы чәчәкләрдә  
бирелгән иде. Балалар тылсымлы чәчәкләрне суга салдылар,  
чәчәкләрнең таҗлары ачылып, шундагы орнаментлар буенча  
Айсылу исемле курчакка алъяпкыч бизәп бирделәр. Алъяпкыч бик  
матур килеп чыкты. Балалар үзләренең эшләреннән канәгать калдылар!  
 

                                   



                                            

 
        

                   

              Бакчабызда 23 февраль – ватанны саклаучылар көне  
                    уңаеннан, әтиләргә багышланган бәйрәм узды.  

                      
Залда барлык балаларның да әтиләрен күрү сөендерде, әлбәттә.  

                Балалар әтиләренә багышлап шигырьләр өйрәнгәннәр иде,  
              матур җырлар, биюләр белән әтиләрен шатландырдылар алар.  
             Бәйрәм төрле кызык эстафеталар белән бергә үрелеп барды. 
                  Бәйгеләрдә балалар да, әтиләр дә катнашып, үзләренең  
                 җитезлекләрен, батырлыкларын, көчләрен сынаштылар.  

                              
                    Кульминацион нокта буларак бәйрәм ахырында балалар  
          үз куллары белән ясаган открыткаларны әтиләренә тапшырдылар.  

                                        
 



                                          

               Ватанны саклаучылар елы уңаеннан рәсем эшчәнлегендә  
балалар белән “Куәтле армиябез” дигән темага рәсем ясадык.  

 Максаты – Россия армиясенә, Ватанны саклаучы хәрбиләргә хөрмәт 
хисе тәрбияләү. 

                      Эшчәнлек барышында балалар белән  
      Ватанны саклаучылар көне турында әңгәмә уздырдык.  
Шулай ук “Йөзекне ал, сүзне әйт” дигән дидактик уен уйнадык.  
    Бу уен барышында балалар ватанны саклаучы солдат  

       нинди сыйфатларга ия булырга тиеш дигән сорауга җавап бирделәр.  
 

                             

          Рәсем эшчәнлегендә хәрби һөнәрләргә кагылышлы  
“Җөмләне дәвам ит” дигән уен уйналды һәм балалар хәрби  

       хезмәтне ничек күз алдына китерүләрен рәсемнәрендә тасвирлады.  
          Эшчәнлек ахырында  балаларның рәсемнәреннән  
                             күргәзмә оештырылды.  

